
Amerikaly tagam alymy türkmen naharlaryny we medeniýetini öwrenýär

Massaçusets ştatynyň Williams kollejiniň rus dili 
mugallymy, birnäçe baýraklara mynasyp bolan 
“Gastronomika” aşhanaçylyk žurnalynyň döredijisi hem 
redaktory hökmünde tanalýan, ilçi Lora Kennediniň 
jorasy hem myhmany doktor Dara Goldsteýn iýun 
aýynyň 14-19-y aralygynda Türkmenistanda boldy. 
Sapar döwründe azyk önümleri boýunça bilermen 
doktor Goldsteýn Aşgabadyň azyk bazarlaryna 
barmak, milli naharlaryň taýýarlanylyşyna syn etmek 
we maşgala hem halk baýramçylyklarynda, şeýle hem, 
ýerli restoranlarda birnäçe türkmen we beýleki ýerli 
naharlary dadyp görmek bilen türkmen milli 
aşhanaçylygy barada köp zatlary öwrendi. 

“Men naharlaryny dadyp görmek, saçak başynda 
olar bilen sözhbetdeş bolmak arkaly dürli halklaryň 
medeniýetini öwrenmegi halaýaryn” diýen sözleri 
doktor Goldsteýn onuň tagamlara bolan çäksiz söýgüsi 
barada adamlaryň berýän soraglaryna jogap 
hökmünde tutuş bir hepde gaýtalady. 

Türkmen toýuna myhman bolmak we türkmen 
“dogramasyny” dadyp görmek doktor Goldsteýn üçin 
düýpden täze bir zat boldy. “Dograma türkmen 
halkynyň häsiýetini öwrenmegiň açarydyr. Yhlas bilen 
dogralan çörek bölejikleri birleşip, bir bütewi nahary 
emele getirýärler, özem onuň tagamy oňa ýürekden 
siňdirilen yhlasa baglylykda gitdigiçe artyp barýar” 
diýip, ol soňra aýtdy. 

Dara Goldsteýn, şeýle hem, türkmen milli 
lybaslarynyň galereýasyna, gadymy Nusaý we Änew 
galalaryna, argamak ahal-teke atlaryny ýetişdirýän 
atçylyk hojalygyna we şäheriň daşynda ýerleşýän 
“Jygyldyk” atly gündogar kysymly uly bazara baryp 
görmek bilen türkmen medeniýetiniň başga 
taraplaryny-da öwrendi. Ol Türkmenistanda ýaşaýan 
rus, ýewreý, gazak we polýak ýaly beýleki milletleriň 
 

 
Dara Goldsteýni gazak milli tagamlarynyň duzuny datmak 
üçin Änew şäherçesinde ýaşaýan gazak milletiniň wekilleri 
myhman çagyrdylar. 

 Doktor Goldsteýn “Şeraton Grand Türkmen” 
myhmanhanasynyň aşhanaçylary bilen “bliny” diýen rus 
milli tagamyny bişirmegi öwredýär.  
 
wekilleri bilen-de duşuşdy, şonda alym myhman olaryň 
milli tagamlarynyň duzuny datmak mümkinçiligini-de 
elden bermedi. 

Aşgabatda geçirilen tegelek stoluň başynda doktor 
Goldsteýn baýrak eýesi aşhanaçy ýazyjy hem redaktor 
hökmünde ýerli žurnalistlerdir jemgyýetçilik 
guramalaryň aktiwistleri üçin-de gyzykly söhbetdeş 
boldy. Ol şeýle hem, ABŞ-nyň hökümeti tarapyndan 
maliýeleşdirilýän alyş-çalyş maksatnamalarynyň 
uçurymlary bilen ABŞ-da bilim ulgamy we türkmen 
hem amerikan tagamlary ýaly birnäçe temalar 
boýunça pikir alyşdy. 

Aşgabatda bolan iň soňky gününde aşpez alym 
“Şeraton Grand Turkmen” myhmanhanasynda 
Halkara aýallar klubunyň agzalary we ABŞ-nyň 
Ilçihanasynyň işgärleri üçin rus milli tagamy bolan 
“bliny” bişirmek boýunça görkezişli sapak geçdi. Ýöne 
“blinynyň” bişirilişini görkezip başlamazdan öň, doktor 
Goldsteýn 9-njy asyrda ýüze çykan bu rus milli 
tagamynyň uzak taryhyna gysgaça “syýahat etdi”. 
Onuň pikiriçe, eger biz naharyň medeni manysyny 
bilmesek, ol her näçe tagamly bolsa-da biziň üçin 
manysyzdyr. 

“Gastronomika” žurnalyndan başga-da doktor 
Goldsteýn Kaliforniýanyň “Tagam we medeniýet 
öwreniş” bülleteniniň tema boýunça redaktory we “Rus 
durmuşy” žurnalynyň aşhanaçylyk bölüminiň 
redaktorydyr. Ol birnäçe ýokary baha berilýän 
akademik neşirleriň, şeýle hem, Prezident Eduard 
Şewarnadze tarapyndan makullanan “Gruzin toýy: 
ösýän medeniýet we lezzetli tagamlar”, dürli sowet 
respublikalarynyň halklarynyň myhmansöýerligidir däp-
dessurlary barada söhbet açýan “A La Russe” ýaly 
kitaplary-da öz içine alýan 10 kitabyň awtorydyr. 

Neşiriň bu 
sanynda: 

2 Alyş-çalyş 
maksatnamalary-
nyň ýeňijileri üçin 
kabul edişlik 

2 Serhet gullugyna 
40 UAZ maşyny 
berildi 

3 “Halkara 
wizitýorlar” 
ýaşululara iş 
üpjünçiligi bilen 
kömek edýärler 

3 Meýletinçiler we 
hyzmatdaşlary 
jemgyýetçilik 
taslamalary 
guramagy 
öwrenýärler 

4 USAID-
sponsored 
Computer Course 
for Orphans 

4 Kongressiň ylmy 
barlag gullugy 
boýunça 
prezentasiýa 

4 Daşoguzdaky 
kompýuter 
grafikasy boýunça 
seminar 

5 Bildirişler we 
mahabat 

  

 

http://www.usemb-ashgabat.rpo.at/

Sahypa 2

Ilçihana Türkmenistana ýardam edýär 
 

ABŞ-nyň Ilçihanasy alyş-çalyş maksatnamalaryň ýeňijileri üçin kabul edişlik guraýar 
 

ABŞ-nyň Türkmenistandaky ilçihanasynyň jemgyýetçilik 
gatnaşyklary bölümi 6-njy iýunda Aşgabatda ABŞ-nyň 
hökümeti tarapyndan maliýeleşdirilýän alyş-çalyş 
maksatnamalaryň ýeňijileri üçin kabul edişlik gurady. 
Maksatnamalaryň Türkmenistanda güýje girizilen ýyly 
bolan 1992-nji ýyldan bäri 2003-nji ýyl alyş-çalyş 
maksatnamasynyň ýeňijileriniň iň köpsanly ýyly boldy. 
Geljek aýlarda 130 zehinli ýaş ýigitdir gyz Birleşen 
Ştatlaryň dürli okuw hem ylmy-barlag institutlarynda okuwa 
we ylmy gözlege başlar. Ýene 20 türkmen talyby 
Gyrgyzstandaky Amerikan uniwersitetinde okamaga 
mümkinçilik alar. 

ABŞ-nyň Türkmenistandaky ilçisi Lora Kennedi alyş-
çalyş maksatnamalaryň ýeňijilerini gutlamak bilen olaryň 
her birine gül gowşurdy. “Professional diplomat hökmünde 
aýtsam, siziň özüňizi diplomat duýmagyňyz üçin hakyky 
şertler ýüze çykdymyka diýýärin, çünki siz Amerikada 
Türkmenistanyň wekillerisiňiz” diýip, ilçi Kennedi türkmen 
“ilçileriniň” ruhuny göterdi. 

Kabul edişlikde ýokary okuw jaýlaryny tamamlanlar, 
talyplar, iňlis dili mugallymlary, ýokary okuw jaýlarynyň ýaş 
mugallymlary üçin geçirilýän maksatnamalaryň, şeýle hem 
“Häzirki döwrüň wajyp meseleleri” atly maksatnamanyň 
ýeňijileri ýoldaşlary we kärdeşleri bilen özleriniň akademik 
maksatnamalarynyň gelejegi barada gürrüň etdiler. Şirin 
mukam we rahatlyk howasy kabul edişlige gelen 
myhmanlaryň köpüsini tansa çykardy. Ýeňijiler öz 

durmuşlaryndaky iň ýokary ýeten sepgitleriniň biri bolan 
Amerikanyň Birleşen Ştatlarynda okamak hukugyny 
gazanmaklarynyň bu ajaýyp bellenişinden lezzet 
alandyklaryny aýtdylar. 
 

 
Ilçi Kennedi “Häzirki döwrüň wajyp meseleleri” 
maksatnamasynyň ýeňijisi Goçmyrat Gutlyýewi gutlaýar.

 
 

ABŞ-nyň Ilçihanasy Türkmenistanyň serhet gullugyna  
40 sany UAZ awtoulagyny gowşurýar 

 
25-nji iýunda Aşgabatda geçirilen gowşuryş dabarasynda 

ABŞ-nyň Türkmenistandaky Ilçihanasy Türkmenistanyň 
Döwlet serhet gullugynyň serkerdebaşynyň birinji 
orunbasary Annageldi Gummanowa ýokary geçijilik ukyby 
bolan 40 sany täze awtoulagy gowşurdy. Ilçihana bu UAZ 
awtoulaglary Türkmenistanyň Döwlet serhet gullugyna 
ABŞ-nyň hökümetiniň Eksporta gözegçilik we serhet 
howpsuzlygy (EXBS) maksatnamasynyň çäginde berdi. 
ABŞ-nyň hökümeti bu täze geçijiligi ýokary ulaglary 
Türkmenistanyň Döwlet serhet gullugyna (DSG) 
Türkmenistanyň serhedinden adamlaryň we köpçülikleýin 
gyryş ýaraglara degişli serişdeleriň bikanun geçmeginiň 
öňüni almak işinde DSG-niň netijeliligini ýokarlandyrmak 
maksady bilen üpjün etdi. Bu kömek serhedi goramagyň 
netijeliligini ýokarlandyrmakda ýardam bermek maksady 
bilen amala aşyrylýan ABŞ-nyň hökümetiniň tehniki enjam 
we okuw bilen üpjün etmek baradaky maksatnamasynyň 
bir bölegidir.  

EXBS maksatnamasy köpçülikleýin gyryş ýaraglara 
garşy goranmagyň iň daşky serişdesidir. Onuň wezipesi 
köpçülikleýin gyryş ýaraglaryň we olara degişli serişdeleriň 
geçirilmeginiň öňüni almakdan ybaratdyr. Bu wezipe 
köpçülikleýin gyryş ýaraglara degişli serişdeleri mümkin 
boldugyça çeşmä golaý saklamaga synanyşmak arkaly 
amala aşyrylýar. EXBS maksatnamasy muny daşary 
ýurtlaryň serhet gulluklaryny tehniki enjamlardyr okuwlar 

bilen üpjün etmek arkaly ýerine ýetirýar. Üpjün edilýän 
enjamlaryň we hödürlenilýän okuwlaryň bu maksatnama 
gatnaşýan ýurtlaryň öz serhetlerini howpsuz saklamagy 
üçin peýdalydyr. Köpçülikleýin gyryş ýaraglaryň we olara 
degişli serişdeleriň geçirilmegine garşy niýetlenen tehniki 
enjamlar we okuwlar neşe serişdeleriň geçirilmeginiň we 
salgyt salynmadan gaçmak maksady bilen harytlaryň 
kontrabanda edilmeginiň öňüni almak üçin hem ulanylyp 
bilner. 
 

 
Resmi gowşuryş dabarasyndan soň, türkmen esgerleri UAZ 
maşynlaryny ABŞ-nyň rezidensiýasyndan sürüp çykarýarlar. 

 

 

 



ABŞ-nyň Ilçihanasynyň aýlyk habarlar toplumy, 22-nji sany 

Sahypa 3

At the meeting, International Visitors revealed a 
variety of opportunities for elderly people to earn money.  
Ýygnakda “Halkara wizitýorlar” ýaşuly adamlaryň gazanç 
etmegi üçin dürli mümkinçilikleri ýüze çykardylar. 
Hökümete degişli bolmadyk “Arma” guramasynyň 
ýolbaşçylary pulsuzlykdan kösenýän türkmen ýaşulularyny 
iş bilen üpjün etmek üçin özleriniň boýun alyp biljek käbir 
proýektdir işleriniň bardygyny eşidip begendiler. 

“Halkara wizitýorlar” ýaşululara iş tapmaga kömek edýär 
 

Iýun aýynyň sekizinde “Halkara wizitýorlar” iş üpjünçilik 
maksatnamasyna gatnaşan Mekan Hydyrow, Aýnaş 
Koşçaýewa we Ogulnabat Babaýewa ýaşululara ýardam 
edýän jemgyýetçilik “Arma” guramasy üçin özleriniň ABŞ-
daky maksatnamalary boýunça prezentasiýa geçirdiler. Bu 
prezentasiýa başga-da jemgyýetçilik guramalaryň, hususy 
we döwlet kärhanalaryň wekilleri gatnaşdylar.  
 

 
“Halkara wizitýorlar” “Arma” jemgyýetçilik guramasynyň 
agzalary bilen ABŞ-a saparlary we dürli iş mümkinçiligi barada 
gürrüň edýärler. 
 

ABŞ-a iş üpjünçiligi meselelerine degişli üç hepdelik 
“Halkara wizitýorlar” maksatnamasy Waşingtonda bu 
mesele bilen meşgullanýan federal hökümet edaralaryna, 
şeýle hem raýon iş üpjünçilik bölümlerine we Massaçusets 
ştatynda döredilen hünär öwrediş kollej maksatnamalaryna 
baryp görmegi-de öz içine aldy. Maksatnamalarynyň bir 
bölegi hökmünde “Halkara wizitýorlar” ykdysadyýeti oba-
hojalygyna esaslanýan Aýowada iş üpjünçiligi we Nýu 
Ýorkda aýallaryň iş üpjünçiligi we regional biznes 
ulgamlary, hususy kärhanalar, şeýle hem, Kaliforniýa we 
San Diýegoda tehniki okuw başlangyçlaryny öwrendiler. 

Aprel aýynda maksatnamany tamamlap, Türkmenistana 
gaýdyp geleli bäri, ABŞ-da tanşan täze gyzykly 
pikirlerinden ruhlanan türkmenistanly iş üpjünçilik işgärleri 
iş bu mesele bilen meşgullanýan başlangyç toparlardyr 
guramalar bilen duşuşyp, pikirdir tejribelerini paýlaşýarlar. 

 
Parahatçylyk korpusynyň meýletinçileri we olaryň ýerli hyzmatdaşlary  

jemgyýetçilik taslamalaryny düzmegi öwrenýärler 
 

Parahatçylyk korpusynyň kyrk dokuz meýletinçisi we 
olaryň Türkmenistanyň çar künjegindäki ýerli 
hyzmatdaşlary iýun aýynyň 9-13 aralygynda geçen Proýekt 
işläp düzmek konferensiýasyna gatnaşmak üçin Aşgabada 
geldiler. Parahatçylyk Korpusynyň Aşgabatdaky edarasy 
tarapyndan guralan bir hepdelik konferensiýanyň 
dowamynda oňa gatnaşanlar sowat öwredişe we saglyk 
goragyna degişli maksatnamalary üstünlikli düzmegiň we 
amala aşyrmagyň dürli taraplaryny ara alyp 
maslahatlaşdylar. 

Meýletinçiler iňlis dilini öwretmäge ýa sagdyn durmuş 
terzini ýola goýmaga gönükdirilen bu proýektleri amala 
aşyrmak üçin mugallymlary, metodistleri we lukmanlary öz 
içine alýan hyzmatdaşlary bilen bilelikde işleýärler. Käbir 
proýektler beýleki işler bilen birlikde maglumat 
merkezlerini, iňlis dili mugallymlary we talyplary üçin tomus 
lagerini guramagy, saglygy goramagyň dürli meselelerine 
degişli kitapçalary çap etmegi öz içine alýar. 
Konferensiýanyň guramaçylary täsirli we gelejegi bolan, 
meýletinçiler ýurtdan gidensoňlar hem, ýerli adamlaryň 
özleriniň dowam etdirip biljek proýektlerini düzmegiň 
ähmiýetini nygtadylar. Bu netijäni Parahatçylyk Korpusynyň 
meýletinçileri bilen olaryň ýerli hyzmatdaşlary arasynda has 
ysnyşykly gatnaşygy ýola goýmak, şeýle hem proýektlere 
ýerli halkdan mümkin boldugyça köp adam çekmek arakaly 
gazanyp bolar. 

Soňky on ýylyň dowamynda Parahatçylyk Korpuslary 
Türkmenistanda sosial we bilim reformasynyň durmuşa 

geçirilmegine goşant goşan birgiden ynsanperwerlik 
proýektlerini amala aşyrdylar. Parahatçylyk Korpusynyň 
Türkmenistanda ýaşaýan we işleýän meýletinçileri-de iki 
ýurduň adamlarynyň birek-birege has gowy 
düşünişmeklerine ýardam edýärler. 
 

 
Türkmenbaşydan gelen meýletinçi Lans Çimka konferensiýada 
ýoldaşlaryna we hyzmatdaşlaryna öz pikirini göçgünlilik bilen 
düşündirýär. 

 Ýetim ýetginjekler USAID-iň maliýeleşdirýän  
kompýuter kursuny tamamlap, iş tapýarlar 

 
Iýun aýynyň 23-nde 46 sany ýetim ýetginjek Bilimi 

ösdürmek akademiýasy tarapyndan ýolbaşçylyk edilýän 
USAID-iň regional okuw maksatnamasynyň START 
proýekti tarapyndan maliýeleşdirilýän Aşgabatdaky “Bilimli 
nesil” ýaşlar bilim merkeziniň alyp barýan bäş aýlyk şahsy 
kompýuter kursuny tamamlady. “Bilimli nesil” we START 
maksatnamasy bu okuwy orta mekdebi tamamlaýan ýetim 
çagalaryň öz bilimlerini dowam etdirmek we işe ýerleşmek 
mümkinçiliklerini giňeltmek maksady bilen gurady. 

Erjellik bilen çekilen zähmetiň netijesinde okuwçylar 
Microsoft Windows operasion sistemasyny, Microsoft 
Office programmalarynda işlemegi, şeýle hem printer, 
skaner, cifrleýin surat enjamyny ulanmagy, Internetde 
işlemegi we FrontPage Express we Photoshop 
programmalaryny ulanmak bilen websaýt döretmegi 
öwrendiler. Okuwyň bir bölegi hökmünde her okuwça 
gollanma materiallar berildi. Bu materiallarda kompýutere 
hyzmat we ideg etmek boýunça ýörite görkezmeler bolup, 
okuwçynyň özbaşdak taýýarlanmagy üçin zerur 
maglumatlar ýerleşdirilipdi. Gündelik okuwyň daşyndan bu 
okuwçylaryň merkeziň kitaphanasyndan peýdalanmak 
mümkinçiligi-de berildi. Ol ýerde olar bilim almak 
mümkinçiligi boýunça gözleg işlerini alyp bardylar. 

Okuwçylaryň üçüsi, Anna Abramowa, Roman Şubin we 
Mergen Doliýew okuw döwri gutaransoň, synag 
söhbetdeşligini geçmek bilen “RAM” kompýuter 
kompaniýasyna işe alyndy. Olaryň işe alynmagynyň, esasy 
sebäbi goşmaça materiallary özbaşdak özleşdirmäge 
siňdiren yhlaslary boldy. Olaryň kompaniýadaky işi, esasan 
kompýuter ýygnamak we bejermek bilen baglanyşykly 
bolar. 

“Bu kompýuter okuwy üçin biz Bilimi ösdürmek 
akademiýasyna we “Bilimli nesle” köp minnetdar. Biz bu 
günki gün her bir adam üçin gymmatly bolan “dünýä 
tejribesini” gazanmaga ýardam etjek iş tapdyk” diýip, olar 
işe alnandyklaryny bilenlerinde aýtdylar. 

Kursuň guramaçylary, şeýle hem, beýleki okuwçylaryň 
öz bilimlerini dowam etdirmekleri we iş tapmaklary üçin 
kömek edýärler. 
 

 
Okuwçylaryň biri kursuň dowamynda kompýuter tehnikasynyň 
esaslaryny öwrenýär.

 
 

 
Maglumat serişde merkeziniň Kongressiň 
gözleg hyzmaty boýunça prezentasiýasy 

 
Maglumat Merkeziniň işgäri Azat Myradow iýun aýynyň 

27-sinde Türkmenistanyň Milli Kitaphanasynda serişdeler 
merkezleriň we kitaphanalaryň işgärleri üçin ABŞ-nyň 
Kongressiniň kitaphanasynyň hödürleýän ylmy barlag 
hyzmaty boýunça prezentasiýa geçirdi. Ol Kongressiň ylmy 
barlag gullugynyň kongresmenler, senatorlar we olaryň 
işgärleri üçin ylmy gözleg amala aşyrýandygyny we goldaw 
berýändigini, şeýle hem, dürli global temalar boýunça çykyş, 
hasabat we gysgaça maglumatnama taýýarlaýandygyny 
düşündirdi. Prezentasiýa gatnaşanlar bu ylmy barlag 
gullugyň taryhy, onuň önümleri we bu resminamalary 
Internetde nireden tapyp boljakdygy barada maglumat 
aldylar. Olar, şeýle hem gerek dokumentleriň ýerleşýän 
ýerini kesgitlemek üçin gözlegiň ösen usullary we 
strategiýasy bilen tanyşdylar. 

 

 

 

 

 
Daşoguzda kompýuter arkaly sungat eserleri 

 
 Iýun aýynyň 4-24-i aralygynda IATP saýt administratory 
Aleksandr Han Daşoguzda kompýuter grafikasy boýunça 
birnäçe okuw kursuny geçdi. Hersi sekiz adamdan ybarat iki 
aýry topar bu döwürde elipbiýinden başlap, has çylşyrymly 

usullaryna çenli 
kompýuter grafikasyny 
öwrendi. Her topar 
bilen jemi 7 seminar 
geçirildi. Okuw 
döwrüniň ahyrynda 
okuwa gatnaşanlaryň 
hemmesi özbaşdak 
elektron otkrytkasyny 
ýasamagy öwrendi. 
Olar ýasan otkryt-
kalaryny dostlaryna we 
maşgalalaryna iberdi-
ler. 

 

“Gelmişekler”-IATP merkezine 
gatnaýan okuwçylaryň biri 
Anastasiýa Botýaýevanyň ýasan 
elektron otkrytkasy.
Sahypa 4

 



ABŞ-nyň Ilçihanasynyň aýlyk habarlar toplumy, 22-nji sany 
 

 
Amerikan merkeziniň täze jaýy 

 
Hormatly adamlar! 
 

Amerikan merkezi täze jaýa, Bitaraplyk binasy bilen 
Türkmenistanyň milli kitaphanasynyň ýanynda ýerleşýän 
Dünýä söwda toplumyna göçýär. Ol tizden halka 
hyzmatyny dowam etdirip biler. 

 
ABŞ-nyň ilçihanasynyň jemgyýetçilik gatnaşyklary 

bölümi (PAS), Halkara bilim boýunça Amerikan 
geňeşleri (ACCELS), Bilim maglumat merkezi (EIC), 
Halkara ylmy barlag we alyş-çalyş geňeşi (IREX) we 
Interneti ýetirmek we owretmek maksatnamasy (IATP) 
tizden özleriniň giň hem ýagty otaglarynyň gapysyny 
siziň üçin açar.  

 
Amerikan merkeziniň täze salgysy: 

 
744000, Türkmenistan, Aşgabat ş.,  
Seýdi köç. 1-nji jaýy, 7-8-nji gatlar 
 
Telefon nomerler öňküligine galýar: 
 
ACCELS we EIC: (993-12) 39-53-28; 39-53-32; 
IREX we IATP: (993-12) 39-53-08; 
Ilçihananyň Jemgyýetçilik gatnaşyklary bölümi:  
(993-12) 35-00-45. 
  

Biz göçýän döwrümizde görkezen sabyrlylygyňyz üçin 
size minnetdarlyk bildirmek bilen tizden sizi täze 
jaýymyzda görmegi umyt edýäris. 
  
Amerikan merkeziniň işgärleri 

 
 

Hemmeleriň dykgatyna!!! 
  

ABŞ-nyň hökümeti tarapyndan 
maliýeleşdirilýän maksatnamalaryň 
uçurymlary Ene we çaga saglygyny 

goraýyş hassahanasynda oýun 
meýdançasydyr sport toplumyny gurmaga 

serişde ýygnamak maksady bilen şu 
aşakdaky çäräni guraýar: 

 
HAÝYR-SAHAWAT BALYNY 

KONSERTI WE SUNGAT AUKSIONYNY 
 

2003-nji ýylyň 9-njy awgustynda  
sagat 19:00-da Ak altyn oteliniň 

Dabaralar zalynda 
 

LEZZETLI TAGAMLAR!!! 
GÖWÜN AÇYJY GÜÝMENJELER:  
SAHNALAR, TANSLAR WE SAZ!!! 

LOTOREÝA BILETLERI!!!  
WE ÝENE ENÇEME ZAT… 

 
Sogap işe goşandyňyzy goşmaga geliň! 

 
Adam başyna bilet bahasy $ 25. 

 
Goşmaça maglumat üçin aşakdaky 
nomerler boýunça Amerikan merkezine 
ýüz tutup, Eduardy soraň:  
39-53-32; 39-53-28. 

 
 

 

 
US Peace Corps/Turkmenistan annou

This is a challenging and exciting pos
level of responsibility is required and 
Desired Qualifications: 

• A commitment to the developm
• Able to perform strategic, long-
• Basic knowledge of all aspects o
• Strong people skills and ability 
• The ability to initiate and maint
• Excellent oral and written skills
• Strong organizational skills and
• Able to travel to rural areas out
• Basic computer and word proce
 

App

Apply 
31A

Applicat
Cal
Employment Vacancy

nces an immediate employment opportunity for the position of: 
Program Assistant 

ition within an international volunteer organization based in Ashgabat. A high 
excellent growth opportunities exist for a dedicated individual. 

ent of the peoples and cultures of Turkmenistan. 
term analysis and creatively solve problems. 
f the Education and Health Care systems in Turkmenistan. 
to establish community relationships.  
ain strong professional relationships with partner organizations. 
 in English, Russian. Spoken fluency in Turkmen. 
 an ability to work well independently. 
side of Ashgabat. 
ssing skills. 

lication deadline is Friday 22 August at 18:30  

 
during business hours at Peace Corps Office at  
 Professor Myati Kosaeva Str. (Mopra Str.). 

ion forms will be available beginning August 11. 
l 35-59-14 or 35-04-50 for more information

